
Kohhran Pavalai Pawl din tan ni

July 21 (Pathianni) hi Presbyterian Kohhran Pavalai Pawl din tan ni a ni a, Synod 2020 chuan July
21, 2004 chu Kohhran Pavalai Pawl din ni atan a pawm a, logo pawh a hrangin Kohhran Pavalai Pawl
hian an nei a ni. Kohhran Pavalai Pawl hi Kohhran Committee hnuaia fellowship ni turin kohhranin tul
a tih chuan a din thei a, chhawng hnih - Tualchhung leh Bial tia then a ni a, Synod huapa khai khawmtu
chu Synod Revival Committee a ni.

May 2023 inchhiarnaa a lan danin tun dinhmunah member - Mizoram chhungah 50024 leh Mizoram
pawnah 150, an vaiin member 50174 an awm a, bial 157-ah Bial KPP din a ni a, Kohhran 672-ah
Tualchhung KPP din a ni bawk.

Pastor Infuihtharna Programme zawh a ni

June 17, 2024 atanga neih tan, Bial vawng Pastor-te Infuihtharna thawh hnuhnung ber chu July ni
16-18, 2024 chhung khan Champhaiah neih a ni a. Hetah hian Champhai District leh Khawzawl District
huam chhunga bial vawng Pastor-te an tel a ni.

June 17-19, 19-21 leh 24-26 chhung khan Synod Conference Centre-ah Infuihtharna thawh khatna,
thawh hnihna leh thawh thumna neih a ni a, July ni 2-4, 2024 chhungin Lungleiah thawh lina neih a ni
tawh bawk.

Pastor-te infuih tharna hunah hian heng thupui hrang hrang- Pastoral Ministry kaihhruaina, Kohhran
mite ngaihsak, Tun lai huna Pastor-te inpekna, Pastor-te leh tunlai khawvel tih te hi Synod Puipaten an
sawi thin a ni.

Mizoram Christian College-in result tha lawmna hun an hmang

July 12, 2024 (Zirtawpni) khan Mizoram Christian College chuan Dawrpui Multipurpose Centre-ah
College Result tha lawmna leh zirlai tharte lawmna (Freshers Social & Felicitation Programme) an hmang
a. He hunah hian Pu Lalnghinglova Hmar, Minister of State, Govt. of Mizoram chu Khuallian a ni.

He programme hi Dr. Hannah Lalhlanpuii, Asst. Professor-in a kaihruai a, Dr. Tawnenga, Principal-
in zirlai thar mi 137 te lawmna hun a hman bakah fuihna thu sawiin; zirlaite chu lehkha zir turin Pathianin
a ko a ni tih inhre tur leh Pathian tihna tak tak nei turin a chah a, tawngtaisakna hun a hmang bawk.

He hun hi Rev. Dr. K. Lallawmzuala, Executive Secretary i/c MCC-in a hmanpui a. MCC Best
Library User Award a sem bakah thawktute leh zirlaite fuihna thuchah sawiin; zirlaite chu mahni
awmna kohhran chanchin hrechiang tur leh kohhran hruaitute chu tute nge an nih hriat tum turin a chah
a, Pathian tih mi ni turin a chah bawk. Result bihchianna T. Lalremruata, Asst. Professor-in a nei a,
zirlai tharte (freshers) aiawhin Zorinpuiin thu a sawi a, Senior aiawhin Lallianpuii Pachuauin a sawi
bawk. Khuallian, Pu Lalnghinglova Hmar hnen atangin zirlaite fuihna thu ngaihthlak a ni a, khuallian
chuan zirlaite chu zirlai satliah belhchian dawl lo ni lo tur leh an zirlai mai bakah hriatzauna dangte
pawh chhiar thin turin a chah a. Mahni ram History, Geography leh Politics chungchangte pawh hriat
tum turin a chah bawk.

June thlaa Mizoram University hnuaia Under Graduate (Arts & Commerce) 6th Semester & 4th
Semester result chhuakah Mizoram Christian College chuan result tha tak an nei a. 4th Semester result
chhuakah pass percentage chu Arts-ah 91.11%, Commerce-ah 64.71%, BBA-ah 75% a ni a. 6th
Semester result chhuakah khan zirlai 81.36%-in an pass a, subject hrang hranga an pass dan chu
Sociology-ah 100% , Commerce-ah 100%, English-ah 66.67 %, Mizo-ah 80%, Public Administration-ah
64.29%, Political Science-ah 87.50% a ni. University top 10-ah mi pathum an lang bawk a - Public
Administration Department-ah Daniel Rinmuanpuia pakhatna a ni a, English Department-ah Magdalene
Laltlanhlui Khiangte pathumna a ni a, Sociology Department-ah H. Laltlanthanga chu pangana a ni bawk.

New Education policy (NEP) 2020 hnuaia 2nd Semester result chhuakah, Mizorama College hrang
hrang zinga Arts bika a ti tha ber dawttu an ni bawk a, 86.15% an pass a. Commerce subject-ah

60.87 % pass-in Mizorama College ti tha pathumna an ni bawk a ni. Contd

Social Front

¢ July 20-22, 2024 chhung hian Tlungvel Vengthar Kohhranah ‘Faina & Thianghlimna, Ruihhlo leh
Intodelh’ chungchanga Awareness Campaign nei turin Upa C. Lalduhawma, Campaigner a kal ang.

¢ July 21, 2024 (Pathianni) zan hian Bawngkawn Chhim Veng Kohhranah Synod Social Front hmalakna
Awareness Campaign nei turin Rev. V.L. Luaia Hranleh, Executive Secretary a kal ang.

Finance
July 21, 2024 (Pathianni) hian Lungdai Bialah Finance Campaign nei turin campaigner-te, Rev.
Lalrinmawia, Rev. R. Lalchangliana leh Upa Lalrosanga KawlIni te an kal ang.

Worship

¢ July 18, 2024 (Ningani) hian Serchhip Kawnpui Kohhranah Zai hruai training neihpuiin Pu H.
Lalrinmawia, Senior Music Instructor a kal.

¢ July 20, 2024 (Inrinni) hian Sairang Dinthar Kohhranah Zai hruai training neihpui turin Pu H.
Lalrinmawia, Senior Music Instructor a kal ang.

Synod Mission Board

¢ Nepal Mission Field

July 13, 2024 (Inrinni) khan belhtu thar pathum an awm.

¢ Jharkhand Mission Field

July 14, 2024 (Pathianni) khan belhtu thar pahnih an awm a, kohhran dang atangin member pakhat kan
kohhran a rawn inpe bawk.

¢ Delhi Mission Field

July 14, 2024 (Pathianni) khan belhtu thar paruk an awm.

¢ Field Committee

July 19-31, 2024 chhung hian Central India Mission Field-Delhi, Lucknow, Patna leh Jharkhand-ah te
Field Committee leh Field visit turin Rev. R. Lalhmingsanga, Secretary, Synod Mission Board a kal ang.

FM Zoawi - Aizawl & Lunglei : Hruaina Eng Radio Programme
July 19, 2024 (Zirtawpni) @ 7:30 p.m. :

Fakhla Huang : Lalhruaikimi
Thusawi : Upa B. Lalhmunliana - Kohhran tawng hman dan
Zaipawl : Melriat Bial Zaipawl - Isu, ka tan nunna

Su Samachar Prasaran Programme :
July 21, 2024 (Pathianni) 5:30 pm. :

Group/Choir/Solo : Kawngkharmawii

Group/Choir/Solo : Aizawl South West Area - Rabba Ki Howe Sana
Sermon : Rev. P.S. Daniel

Group/Choir/Solo : Tetei - Anugrahkari

Group/Choir/Solo : Amar Chhetri - Jaana Hai Hamko

Hruaina Eng TV Programme
18.7.2024 (Ningani) 8:30 pm  : Thupui zir bing
19.7.2024 (Zirtawpni)  5:00 pm : Kristian Naupang Pual
20.7.2024 (Inrinni) 5:30 pm : Puitling Sunday School Zirlai
21.7.2024 (Pathianni) 8:00 am : Weekly round up

5:30 pm  : Su Samachar Prasaran
22.7.2024 (Thawhtanni) 8:30 pm : Hruaina Eng Luang chhuak

Moderator leh Executive Secretary-te Programme:
Rev. R. Vanlalnghaka : Moderator

July 1-18, 2024 Presbyterian Church of Wales Kohhran tlawh
July 20-21, 2024 Kohhran tlawh - Champhai Zote Bial

Rev. C. Zorammawia : Senior Executive Secretary

July 16-18, 2024 Pastor Infuihtharna, Champhai

Contd,..

Rev. V.L. Luaia Hranleh : Executive Secretary

July 21, 2024 Social Front Programme - Bawngkawn Chhimveng Kohhran
July 22, 2024 Women Centre Committee

July 23, 2024 PRESCOM BEC

July 24, 2024 Kohhran Hmeichhia Central Committee

July 25, 2024 Synod Hospital-ah Nurse-te nen meeting

Hospital Building Committee
Consultative Committee

Rev. Dr. K. Lallawmzuala : Executive Secretary
July 16-18, 2024 Pastor Infuihtharna, Champhai
July 20-21, 2024 Prison Ministry Programme - Kolasib

PATHIAN THU ZIR DUH TAN

Presbyterian Bible School, Mission Veng-ah Certificate in Theology (C.Th) Admission hawn a ni a. Dil
duhte tan a hnuaia tarlan hi hriat tur a ni e.

Admission Form : Office hun chhungin ~ 10/- a lei theih a ni

Dil hun chhung : August 23, 2024 (Zirtawpni) tlai dar 3:00 thleng

Dil thei chin : Class VII pass, kum 16 chin, Kohhran dan chhunga awm
Interview : August 27, 2024 (Thawhlehni) chawhma dar 10:00

Class tan hun : September 2, 2024 (Thawhtanni)

Zir hun chhung : September - December, 2024

Hre chiang duh tan Phone No. 8974613378/8296035491/9612174790-ah zawhfiah theih a ni.

Sd/-
Rev. Lalrinsanga
Principal
Presbyterian Bible School

SYNOD BOOKROOM LEHKHABU CHHUAK THAR -JULY, 2024

1. Pastor Nemngheh Thuchah (1986-2020): SL&PB T 150/-
2. David Livingstone: Lalzarzova Khiangte T 250/-
3. Harhna Rah: Lalzawmliani T 100/-
4. A Tira Qur'-aan Leh Tuna Qur'-aan Hi A In Ang Lo: Lalramzauva Ralte T 250/-
5. Fianrial Thlifim: Lalthlanawma T 300/-
6. Pholeng (Zofate Hmathlir): Zalianthanga T 200/-
7. The Last Girl: Lalzarzova Khiangte lehlin T 350/-
8. Inbuatsaihna Dik: Upa Hualhmingthanga T 150/-
9. Nau Pai Laia Inenkawl Dan: Dr. Suzanne Lalduhawmi Colney T 250/-
10. Hringnun Thawnthu Ril: C. Ramdinmawia T 200/-
11. Ka Thlirna Tlang Atangin: V. Lalremthanga T 250/-
12. Dinhmun Leh Nihphung: L. Thuamliana (L) T 100/-
13. Zirna Meichher: Lalhruaitluanga T 180/-
14. Political History of Mizoram: Chaltuahkhuma T 350/-
15. Mihrang leh Sahrang: A. Thanglura T 150/-
16. Mizo Novel Golden Jubilee Souvenir: R. Lallianzuala T 150/-

